Сыктывкарын вӧчисны кывкӧртӧдъяс робототехникаысь медводдза республиканскӧй ордйысьӧмъясын

Мероприятиеын участвуйтісны Сыктывкарысь, Воркутаысь, Ухтаысь, Печораысь, Сыктыв да Луздор районъясысь 60 командаӧ пырысь 200 школьник. Участвуйтысьяс ордйысисны вит дисциплина серти: «траектория», «траектория: противостояние», «кегельринг», «кегельринг-квадро» да «лабиринт».

Коми Республикалӧн Веськӧдлан котырса Веськӧдлысьӧс вежысь Тамара Николаева пасйис нуӧдан мероприятиелысь тӧдчанлунсӧ.

«Тані чукӧртчисны аскиа инженеръяс. Ӧнія олӧмлӧн уна сикас юкӧнын ми огӧ вермӧй овны робототехникатӧг – тайӧ и медицинаын, и военнӧй промышленносьтын. Аскиа луныс робототехника сайын», - тӧдчӧдіс Т.Николаева.

Робототехникаысь республиканскӧй ордйысьӧмын медічӧт участвуйтысьяс, кодъяс пиысь медся томыслы 7 арӧс, петкӧдлісны ассьыныс уджъяссӧ творческӧй проектъяс конкурсын.
